Անի համայնքի նորընտիր ղեկավար Արտակ Գեւորգյանի շնորհակալական խոսքը համայնքի ժողովրդին եւ հավատարիմ գործընկերներին
Սիրելի՛ ժողովուրդ, հարգելի՛ ընկերներ, միասին անցանք եւս մեկ կարեւոր ճանապարհ: Այսօր մենք մի ուժ ենք, մի ամբողջություն, ուստի շատ անելիքներ կան, որ միասնական ջանքերով կյանքի ենք կոչելու: Ստանալով ձեր վստահության քվեն՝ ես պարտավորվեցի ջանք եւ եռանդ չխնայել, որպեսզի համայքնի առջեւ ծառացած խնդիրներին վերջնական լուծումներ տրվեն: Այս ուղին էլ պիտի միասնական անցնեք, որ հաղթանակներն էլ միասին տոնենք:
Իմ գործունեության ընթացքում ես միշտ եմ կարեւորել եւ կարեւորելու եմ ձեր վստահությունն ու աջակցությունը: Անչափ շնորհակալ եմ, որ իմ կողքին էիք, սատարում էիք եւ վստահեցիք: Իմ երախտագիտությունն եմ հայտնում բոլորիդ անխտիր: Գնահատում եմ ձեր հավատարմությունն ու անշահախնդիր նվիրումը: 
Պահն է արդեն գործելու, նախընտրական ծրագրում տեղ գտած բոլոր խոստումներն իրականություն դարձնելու: Այս ուղին էլ պետք է միասին անցնենք՝ մեկս մյուսիս օժանդակելով եւ վստահելով:
Շնորհակալություն եմ հայտնում բոլորիդ եւ մաղթում միմիայն հաղթանակներ, որ միասին ենք կերտելու:
  
